
Жезқазған Бизнес және көлік колледжі
«Еліміздің ертеңі бүгінгі жас ұрпақтың қолында...»
Н.Ә.Назарбаев
Еуропа мен Азия дүние бөлігінің қиылысқан, шығыс пен батыс әлемнің байланысқан тұсында орналасқан мемлекетіміздің саяси сахнада алар орны ерекше. ХХІ ғасырдағы Қазақстан Республикасының басты мақсаты әлемнің 50 дамыған елдің қатарынан көріну болып табылады. Еліміз нарықтық экономиканың қыр- сырын меңгеруде. Жоспарлы экономикада  барлық экономикалық- әлеуметтік мәселелердің шешу жолдарында басты бағытты мемлекет атқарса, ал қазіргі күні нарықтық экономика көрінісіне қоғамдағы жеке кәсіпкерлік, жеке бизнес, жекеменшік кәсіпорындардың өзіндік құрылымы болып  табылады.

Қазақстан Республикасының Президентінің жыл сайынға Жолдауы еліміздің дамуының алғышарттарын айқындап отырады. Биылғы «Жаңа онжылдық- жаңа экономикалық өрлеу- Қазақстанның жаңа мүмкіндіктері» атты Елбасының Жолдауында басты назар нарықтық экономиканың өндірістік емес сферасын дамуға көңіл аударып отыр. Өндірістік емес сфераны дүниежүзілік шаруашылықтың секторлары: көлік, қызмет көрсету, ақпараттық қызмет, ғылыми зерттеу институттары құрайды.«Әртараптандырудың өзегі кәсіпкерлік болады. Нақ осы кәсіпкерлер экономиканы жаңғыртудың қозғаушы күші болып табылады.»- демекші, осыған байланысты Үкімет 2010 жылдан бастап өңірлерде кәсіпкерлікті дамыту жөнінде бірыңғай бюджеттік бағдарлама енгізілуін қолға алды. Ол бағдарлама «Бизнестің жол  картасы-2020» деп аталады. Бағдарламаның басты мақсаты- өңірлерде кәсіпкерліктің, бәрінен бұрын шағын және орта бизнестің жаңа тобын дамыту есебінен тұрақты жұмыс орындарын ашу.[1]
2009 жылы ҚР Президентінің «Дағдарыс арқылы жаңару мен дамуға» атты Халыққа Жолдауында :«Батыс Еуропа- Батыс Қытай» автожолының транзиттік дәлізін қайта жарақтандыру керек. Онда 5 000 адам жұмыс істейтін болады, ал 2010-2012 жылдары 50 000 адамға дейін жетеді»- делінген. [2] Мемлекетімізде болып жатқан барлық даму бағдарламалары «Қазақстан-2030» даму стратегиясының басты міндеттерін шешудегі қарқынды қадамдары болып саналады. Осыған байланысты жыл сайынғы жолдауда адамдардың жұмыспен қамту мәселесі де тыс қалмайды. Аталған автомагистраль іске қосылса, қаншама адамға жұмыс орны табылады. Бұл еліміздің еңбек ресурстарының экономикалық белсенді халыққа айналуына зор ықпал етеді. 

«Жетіген-Қорғас» және «Өзен-Түркіменстан» мемлекеттік шекара теміржол желілерін іске қосса, олар іс жүзінде Қытай мен Парсы шығанағы елдерімен байланыстырады. «Батыс Қытай- Батыс Еуропа» автомагистралі де өркендеуге алып келеді. Осындай игі істер арқылы инфрақұрылым жақсарып, халықаралық экономикалық байланыстардың бірі болып табылатын туризм саласының жедел дамуына да жаңа мүмкіндіктер бар. Қазақстан Республикасында туризм кластеріне, оның даму кластеріне, оның даму жоспарына мемлекет тарапынан әрдайым қолдау көрсетіліп отырады.


Жезқазған аймағындағы Ұлытау, Теректі сынды қасиетті де киелі жерлердің келешекте туристік орталыққа айналу күні де алыс емес.Себебі Жезқазған-Ұлытау аймағының территориясы қаншама ғасырлардың куәгерлері- 200-ге тарта шежірелі құнды ұлттық құндылықтар толы, тіптен осы аймақты «аспан астындағы мұражай» деп айтуы бекер емес.  Ұлытау өңірінде «Қазақмыс» корпорациясының қолдауымен «Ұлытау» демалыс орнының салынуы соның көрінісін айқындайды. «Ұлытау» географиялық объектісі жер планетасында екі жерде кездеседі: бірі- Қазақстандағы Ұлытау жері болса, екіншісі- Туркия мемлекетіндегі туристік курортты  орталық.Арнайы бағдарлама аясында аталған орындармен туризм кластерін дамыту қолға алынып отыр. Сондықтан туристерге қызмет көрсетумен байланысты салаларды дамыту бүгінгі күннің жастарының құзырында.Бәсекеге қабілетті әлемнің дамыған елдер қатарынан көріну үлкен табысқа жеткізеді. «Табыс кім батыл қимылдаса, соның үлесіне жиі түседі».ҚР Президенті Н.Ә.Назарбаев:«Егер біз табысқа жеткіміз келсе, онда мынандай 4 қағидатты басшылыққа алуға міндеттіміз:Біріншіден, біздің ең басты құндылығымыз- Отанымыз, Тәуелсіз Қазақстан!Екіншіден, мемлекет және оның әрбір азаматы қай жерде де қоғамның тұрақтылығы мен елдің әл- ауқатына кері әсерін тигізуі ықтимал кез келген қадамға бармауы тиіс.Үшіншіден, экономикалық өрлеу- әрқайсымызға қатысты бүкілхалықтық іс. Бұл- қоғамның әлеуметтік мәселелерін шешудің және баршамызды табысқа бастаудың кілті.Төртіншіден, өңірлік және әлемдік нарыққа интеграциялану- дамудың аса маңызды шарты»-деп көрсетті. Аға буын өкілдері бізге, жастарға сенім артады. Ал сенімді ақтау- үлкен жауапкершілікпен жасалатын қажырлы қайрат пен жігерлі жұмыстың үйлескен біртұтастығы.


«Үлкен болып қалу үшін ғаламда

            Үлкен арман керек екен адамға»-демекші, үлкен арманға жету үшін басталған еңбек жолымызда еліміздің өсіп-өрлеуіне, дамуына өз үлесімізді қосу- біздердің, жастардың айқын мақсаты болмақ керек!

